
Die Männer wissen vor Angst nett hin un har

Bis dasses gilt Farscht’ngald[1] mit dann Schrä: „Ae Baar!“[2]



35
     Sie laf’n wieder hämwarts, d’r Od’n gitt’ne aus
Bis dasse sein gekumme vorn Harrn Farscht’r[3] sän Haus.

Dann macht’n se nu munter, verzehlt’ne die Geschicht, —

Allän hette se Käner wieder in Wald gekricht.


     Nu wur dänn gleich beschloss’n daß Jeder in Ort,


40
Außer Fraans[4] un Kinner, zu d’r Jagd sollte fort.


     Sie kame nu rasch mit Schtrickern un Schtange

Un wollt’n dos Unthier larndig gaar fange.

D’r Farschter schtellte se auf, als gings zu d’r Schlacht, —

Zum Anfihrer hatt’r sich salwer gemacht —,


45
Un kaum hot sei Komando erschallt,
Gitt’s luß nog dann unhämling Wald.


     Die Fetern hatt’n su än schtramme Schritt,

Daß von dann Letzt’n viele kunnt’n kaum mit.


     Jetzt pletzlich härnse ä Getees im Wald


50
Un Jeden gitt’s iwer eiszack’nkalt;
Nu bleim de Fetern pletzlich schtien,

’s soll’n die Hintern vorn hin giehn;

Doch hie sein se an de Racht’n gekumme —

’s sein a gerod käne gans Dumme —,


55
Sie saan nämlich: „Bleibt nu man schtiehn,
Off’n Hämwag[5] woll’n mir vorn giehn!“


     D’r Farschter, wierer sieht, wu dis will naus,

Rufft jetzt gans laut: „Freiwillige raus!“




	↑ Farscht’ngald ＝ Fersengeld.

	↑ Baar ＝ Bär.

	↑ Farschter ＝ Förster.

	↑ Fraa ＝ Frau.

	↑ Hämwag ＝ Heimweg.

